
GOUVÈNÈ HOCHUL SELEBRE FINISMAN NANOFAB REFLECTION NY CREATES 
LA KI VOTE 1 MILYA DOLA A  

  
Fiti kay ekipman Litografi Iltravyolèt ki Wo an NA piblik ki pi avanse nan Amerik di 
Nò, ki pral devlope epi relokalize pwochen jenerasyon teknoloji semi-kondiktè a  

 
Envestisman Gouvènè a garanti 9 milya dola nan envestisman prive ak wòl 

Nouyòk kòm yon lidè mondyal nan rechèch ak devlopman pis semi-kondiktè 
nouvo jenerasyon an  

  
  

Gouvènè Kathy Hochul te anonse jodi a "finisman" NanoFab Reflection, fondasyon 
envestisman 1 milya dola Gouvènè a nan Konplèks NanoTech Albany NY Creates la, ki 
make yon gwo etap enpòtan pou inisyativ 10 milya dola a ak pou estrateji Eta Nouyòk la 
pou ranfòse lidèchip Etazini nan semi-kondiktè. Nouvo etablisman an pral kay premye 
Litografi Iltravyolèt ki Wo an NA piblik nan peyi a, avèk kapasite rechèch ak devlopman 
pis ki pi avanse nan mond lan.  
  
NanoFab Reflection ki gen 28,800 mèt kare (310,000 pye kare a) se yon eleman kle 
nan estrateji ak envestisman Gouvènè a pou semi-kondiktè nan devlopman Konplèks 
NanoTech Albany NY Creates la, ki se deja premye sant rechèch ak devlopman semi-
kondiktè piblik-prive nan peyi a. Pwojè a pral sipòte plizyè santèn nouvo djòb pèmanan 
nan domèn teknoloji avanse, jenere 9 milya dola nan envestisman prive, epi sèvi ak 
pouvwa patenarya elaji ak inivèsite yo, pwogram mendèv yo, ak konpayi semi-kondiktè 
mondyal yo. Seremoni finisman konstriksyon an make enstalasyon dènye pout an asye 
estrikti NanoFab Reflection lan, sa ki mete aksan sou pwogrè konstriksyon li an dapre 
orè a. Yo prevwa finisman konstriksyon bilding lan nan fen ane pwochèn.  
  
"Avèk etap enpòtan sa a, n ap fè yon gwo pa nan direksyon pou asire lavni rechèch 
avanse sou pis isit la menm nan Eta Nouyòk", Gouvènè Hochul te deklare. 
"Envestisman 1 milya dola sa a mwen te garanti pou NY Creates la, ouvri chemen pou 
bon travay, kominote ki pi solid, ak yon ekonomi inovan ki kenbe eta nou an konpetitif 
sou sèn mondyal la."  
  
Prezidan NY CREATES la, David Anderson, te deklare, "Avèk finisman konstriksyon 
NanoFab Reflection lan, nou pa sèlman ap selebre yon bilding, men pwochen chapit 
inovasyon semi-kondiktè nan Nouyòk, ki te vin posib grasa envestisman estratejik 
Gouvènè a nan etablisman an ak ekipman Iltravyolèt ki Wo an NA ki deja ap aji tankou 



yon leman pou atire endistri atravè lemond lan. Sant Iltravyolèt ki Wo an NA reprezante 
kalite opòtinite rechèch ak devlopman ki oryante sou lavni e ki gen gwo enpak ke 
Creates te bati pou li. Nou fyè dèske konsantrasyon konstan Nouyòk sou rechèch ak 
devlopman pis — ak bon rezilta nou yo — fè plas sa a tounen yon bon kote pou katalize 
teknoloji nan lavni pou plizyè ane k nap vini yo."  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Anba lidèchip Gouvènè Hochul, Nouyòk kontinye fè 
envestisman estratejik nan rechèch, devlopman ak fabrikasyon pou devlope ekosistèm 
semikondiktè eta a. Etap enpòtan jodi a reprezante dènye etap nan etablisman Nouyòk 
kòm sant pou pwodiksyon semi-kondiktè domestik. Lè l sèvi avèk finansman piblik kont 
finansman prive, NanoFab Reflection pral ede kondwi nouvo inovasyon nan sektè 
dinamik sa a avèk kolaborasyon ant patnè akademik ak endistri kle yo."  
  
NanoFab Reflection pral gen ladan 4,645 mèt kare (50,000 pye kare a) espas sal 
blanch dènye kri, ki konstwi pou sipòte travay rechèch ak devlopman semi-kondiktè ki 
gen gwo demand ak dènye kri nan mond lan. Enstalasyon an pral loje ekipman litografi 
Iltravyolèt ki Wo an NA ASML la, zouti ki pi avanse nan mond lan pou enprime eleman 
ki piti anpil ki alimente pis pwochen jenerasyon an. Nouvo ekipman litografi Iltravyolèt ki 
Wo an NA, ki prevwa rive nan Konplèks NanoTech Albany an nan mitan ane 2026 la, 
pral kapab fè pis yo pi puisan e pi rapid pou satisfè bezwen enfòmatik k ap ogmante 
san rete a, tout pandan l ap fè yo pi efikas nan domèn enèji.  
  
Angajman Gouvènè Hochul pou endistri semikondiktè a  
Etap enpòtan jodi a konplete angajman Gouvènè Hochul pou re-devlope fabrikasyon 
semi-kondiktè ak rechèch ak devlopman nan Eta Nouyòk. Anba lidèchip Gouvènè a, 
pati Nò Eta Nouyòk te konnen yon gwo renesans nan envestisman ki gen rapò ak 
semikondiktè. Etablisman EUV Lithography Center (Sant Litografi Iltravyolèt) nan 
Albany bati sou angajman kontinyèl pou etabli Eta Nouyòk kòm yon sant mondyal pou 
fabrikasyon pis. Depi lè Gouvènè a te antre an fonksyon, Eta Nouyòk kounye a gen 
ekosistèm endistri semikondiktè k ap grandi pi rapid nan peyi a. Gouvènè Hochul te 
jwenn plis pase 124 milya dola nan nouvo envestisman nan endistri a, ki gen ladan gwo 
envestisman nan men Micron, GlobalFoundries epi lidè nan chèn apwovizyònman pou 
semikondiktè tankou Edwards Vacuum, TTM, Menlo Micro ak AMD. Envestisman Eta 
Nouyòk nan semi-kondiktè yo ap jwe yon wòl dirèk nan ramne plis rechèch ak 
fabrikasyon pis nan Etazini — ede sekirize chèn apwovizyònma yo, ranfòse sekirite 
nasyonal la, epi pwoteje konpetitivite Ameriken an.  Nan fen deseni a, yo pral fabrike 
plis pis nan nò eta Nouyòk ak alantou li pase nenpòt lòt kote nan peyi Etazini. Kwasans 
ekosistèm sa a pwomèt pou kreye plizyè dizèn milye djòb ki byen peye pou Nouyòkè yo 
epi chanje fondamantalman trajektwa ekonomik tout eta a.  
  
Senatè Charles Schumer te deklare, "Finalizasyon nouvo NanoFab Reflection ki 
enteresan an ede NanoTech Albany an franchi yon gwo pa annavan nan etablisman sit 
la kòm yon sant rechèch ak devlopman semi-kondiktè dènye kri ki pwospere e ki 
rekonèt mondyalman pou kondwi lidèchip nan fabrikasyon pis nan Etazini. Anba 
lidèchip Gouvènè Hochul, Nouyòk pral byento tounen lakay premye e sèl Sant Litografi 



Iltravyolèt ki Wo an NA piblik nan peyi a. Enstalasyon sa a pral loje machin ki pi avanse 
nan mond lan pou fè rechèch sou mikwopis epi li pral vin yon ban esè pou pi gwo 
syantis, inivèsite ak konpayi ameriken yo pou asire ke pwochen gwo dekouvèt teknoloji 
yo fèt isit la, pa an Lachin. Etap enpòtan jodi a se yon lòt prèv ankò ke NanoTech 
Albany an se kote pou kenbe Etazini devan nan endistri semikondiktè ki alimente 
ekonomi nou an."  
  
Senatè Eta Patricia Fahy te deklare, "Jodi a make yon lòt etap enpòtan nan wout 
Rejyon Kapital la pou l vin kapital rechèch sou semi-kondiktè nasyon an. Pandan n ap 
kontinye pwogrè nan Sant Litografi Iltravyolèt ki Wo an NA inovan Konplèks Nanotech 
Albany an ki prèske fini, benefis pou kominote nou yo pral imans. Kreyasyon djòb ki 
peye byen, kit se djòb ki mande anpil konpetans ou non, efè miltiplikatè ekonomik pou 
biznis ak katye ki ozalantou yo, ak envestisman nan domèn STEM ak rechèch syantifik 
lokal nou yo pral bay bon rezilta pou ane k ap vini yo. Gras ak gwo envestisman 
Gouvènè Kathy Hochul, SUNY, ak Lejislati Eta a te fè yo, Albany ak Rejyon Kapital nou 
an se lidè nasyonal nan fwontyè nanoteknoloji ak rechèch sou semikondiktè, k ap dirije 
pwogrè apre pwogrè, epi mwen kontan wè travay ak siksè k ap vini yo."  
  
Manm asanble Gabriella Romero te deklare, "Pi gwo pwofi pwojè NanoFab Reflection 
NY CREATES ki vo 1 milya dola a jodi a make plis pase yon etap enpòtan nan 
konstriksyon an - li reprezante angajman san fay Nouyòk pou l dirije mond lan nan 
inovasyon semi-kondiktè. Envestisman enteresan tankou sa a pote rechèch dènye kri, 
travay kalite siperyè, ak kwasans ekonomik alontèm nan rejyon nou an. Avèk nouvo 
Sant Litografi Iltravyolèt ki Wo an NA sa a, Nouyòk pa sèlman ap prepare pou lavni 
teknoloji a - n ap bati l isit la menm nan Albany."  
  
Manm Asanble John T. McDonald III, RPh te deklare, "Jodi a nou selebre yon etap 
enpòtan enkwayab pou NanoFab Reflection ak Konplèks NanoTech NY Creates Albany 
an. Nouyòk kontinye envesti nan lavni endistri semikondiktè a epi li kontinye ranfòse 
plas Nouyòk kòm yon lidè nan endistri a ak yon kay isit la nan Rejyon Kapital la. Mèsi 
Gouvènè Hochul, NY Creates, ak tout patnè yo ki kontinye priyorite efò sa yo."  
  
Kathy Sheehan, ki se Majistra Vil Albany, te deklare, "Mèsi Gouvènè Kathy Hochul 
paske l ap travay san rete pou asire yon nivo envestisman k ap mennen nan peyi a nan 
sektè teknoloji semi-kondiktè a. Avansman sa a se yon lòt gwo etap enpòtan pou Vil 
Albany, Rejyon Kapital la, ak Eta Nouyòk — k ap ede kreye travay klas mondyal, ki 
byen peye nan yon endistri alavni. Angajman kontinyèl NY Creates la ap ranfòse eritaj 
Albany nan devlope inovasyon dènye kri, epi l ap asire lidèchip mondyal nou nan 
rechèch ak devlopman pis semi-kondiktè pou ane k ap vini yo."  

